
ಕೃಣು॒ಷ್ವ ಪಾಜಃ॒ ಪ್ರಸಿತಿಂ ನ ಪೃಥ್ವೀಂ ಯಾ॒ಹಿ ರಾಜೇವಾಮ॑ವಾಁ ಇಭೇ॑ನ .

ತೃ॒ಷ್ವೀಮನು ಪ್ರಸಿತಿಂ ದ್ರೂಣಾ॒ನೋಽಸ್ತಾಸಿ॒ ವಿಧ್ಯ ರ॒ಕ್ಷಸಸ್ತಪಿ॑ಷ್ಠೈಃ .. 4.004.01
ತವ॑ ಭ್ರ॒ಮಾಸ ಆಶುಯಾ ಪ॑ತಂತ್ಯನು ಸ್ಪೃಶ ಧೃಷ॒ತಾ ಶೋಶು॑ಚಾನಃ .
ತಪೂಂಷ್ಯಗ್ನೇ ಜು॒ಹ್ವಾ ಪತಂ॒ಗಾನಸಂದಿತೋ॒ ವಿ ಸೃ॑ಜ॒ ವಿಷ್ವ॑ಗುಲ್ಕಾಃ .. 4.004.02
ಪ್ರತಿ॒ ಸ್ಪಶೋ॒ ವಿ ಸೃ॑ಜ॒ ತೂರ್ಣಿ॑ತಮೋ ಭವಾ ಪಾಯುರ್ವಿಶೋ ಅ॒ಸ್ಯಾ ಅದಬ್ಧಃ .
ಯೋ ನೋ ದೂ॒ರೇ ಅ॒ಘಶಂಸೋ ಯೋ ಅಂತ್ಯಗ್ನೇ ಮಾಕಿ॑ಷ್ಟೇ ವ್ಯಥಿ॒ರಾ
ದ॑ಧರ್ಷೀತ್ .. 4.004.03

ಉದಗ್ನೇ ತಿಷ್ಠ ಪ್ರತ್ಯಾ ತ॑ನುಷ್ವ ನ್ಯ1॒॑ಮಿತ್ರಾ॑ಁ ಓಷತಾತ್ತಿಗ್ಮಹೇತೇ .

ಯೋನೋಅರಾ॑ತಿಂ ಸಮಿಧಾನಚ॒ಕ್ರೇ ನೀ॒ಚಾ ತಂ ಧ॑ಕ್ಷ್ಯತ॒ಸಂ ನ ಶುಷ್ಕಂ .. 4.004.04

ಊ॒ರ್ಧ್ವೋ ಭ॑ವ॒ ಪ್ರತಿ॑ ವಿ॒ಧ್ಯಾಧ್ಯಸ್ಮದಾ॒ವಿಷ್ಕೃ॑ಣುಷ್ವ॒ ದೈವ್ಯಾನ್ಯಗ್ನೇ .

ಅವ॑ ಸ್ಥಿ॒ರಾ ತ॑ನುಹಿ ಯಾತುಜೂನಾಂ ಜಾಮಿಮಜಾ॑ಮಿಂ॒ ಪ್ರ ಮೃ॑ಣೀಹಿ ಶತ್ರೂನ್ ..

4.004.05

ಸ ತೇ ಜಾನಾತಿ ಸುಮ॒ತಿಂ ಯ॑ವಿಷ್ಠ ಯ ಈವತೇ ಬ್ರಹ್ಮ॑ಣೇ ಗಾತುಮೈರತ್ .

ವಿಶ್ವಾನ್ಯಸ್ಮೈ ಸುದಿನಾ॑ನಿ ರಾ॒ಯೋ ದ್ಯು॒ಮ್ನಾನ್ಯರ್ಯೋ ವಿ ದುರೋ ಅ॒ಭಿ ದ್ಯೌತ್ ..

4.004.06

ಸೇದಗ್ನೇ ಅಸ್ತು ಸು॒ಭಗಃ ಸು॒ದಾನುರ್ಯಸ್ತ್ವಾ॒ ನಿತ್ಯೇನ ಹ॒ವಿಷಾ ಯ ಉ॒ಕ್ಥೈಃ .
ಪಿಪ್ರೀಷತಿ ಸ್ವ ಆಯುಷಿ ದುರೋಣೇ ವಿಶ್ವೇದಸ್ಮೈ ಸು॒ದಿನಾ ಸಾಸ॑ದಿ॒ಷ್ಟಿಃ .. 4.004.07
ಅರ್ಚಾ॑ಮಿ ತೇ ಸುಮ॒ತಿಂ ಘೋಷ್ಯರ್ವಾಕ್ಸಂ ತೇ॑ ವಾ॒ವಾತಾ ಜರತಾಮಿ॒ಯಂ ಗೀಃ .
ಸ್ವಶ್ವಾಸ್ತ್ವಾ ಸುರಥಾ॑ ಮರ್ಜಯೇಮಾ॒ಸ್ಮೇ ಕ್॒ಷತ್ರಾಣಿ॑ ಧಾರಯೇರನು ದ್ಯೂನ್ ..

4.004.08

ಇ॒ಹ ತ್ವಾ॒ ಭೂರ್ಯಾ ಚ॑ರೇದುಪ ತ್ಮಂದೋಷಾವಸ್ತರ್ದೀದಿವಾಂಸಮನು॒ ದ್ಯೂನ್ .

ಕ್ರೀಳಂತಸ್ತ್ವಾ ಸು॒ಮನಸಃ ಸಪೇಮಾ॒ಭಿ ದ್ಯುಮ್ನಾ ತ॑ಸ್ಥಿವಾಂಸೋ॒ ಜನಾನಾಂ ..

4.004.09

ಯಸ್ತ್ವಾ॒ ಸ್ವಶ್ವಃ ಸುಹಿರಣ್ಯೋ ಅ॑ಗ್ನ ಉಪಯಾತಿ॒ ವಸುಮತಾ॒ ರಥೇನ .

ತಸ್ಯ ತ್ರಾತಾ ಭ॑ವಸಿ ತಸ್ಯ ಸಖಾ॒ ಯಸ್ತ॑ ಆತಿ॒ಥ್ಯಮಾನುಷಗ್ಜುಜೋ॑ಷತ್ .. 4.004.10

ಮ॒ಹೋ ರು॑ಜಾಮಿ ಬಂಧುತಾ॒ ವಚೋ॑ಭ॒ಿಸ್ತನ್ಮಾ॑ ಪ॒ಿತುರ್ಗೋತಮಾದನ್ವಿ॑ಯಾಯ .

ತ್ವಂ ನೋ ಅ॒ಸ್ಯ ವಚಸಶ್ಚಿಕಿದ್ಧಿ॒ ಹೋತ॑ರ್ಯವಿಷ್ಠ ಸುಕ್ರತೋ ದಮೂನಾಃ .. 4.004.11
ಅಸ್ವಪ್ನಜಸ್ತರಣ॑ಯಃ ಸು॒ಶೇವಾ ಅತಂ॑ದ್ರಾಸೋಽವೃಕಾ ಅಶ್ರಮಿಷ್ಠಾಃ .
ತೇ ಪಾಯವಃ॑ ಸ॒ಧ್ರ್ಯಂ॑ಚೋ ನಿ॒ಷದ್ಯಾಗ್ನೇ ತವ॑ ನಃ ಪಾಂತ್ವಮೂರ .. 4.004.12

ಯೇಪಾಯವೋಮಾಮತೇಯಂತೇ॑ ಅಗ್ನೇ ಪಶ್ಯಂತೋಅಂ॒ಧಂ ದು॑ರಿ॒ತಾದರಕ್ಷನ್
.

ರ॒ರಕ್ಷ ತಾನ್ಸುಕೃತೋ॑ ವಿ॒ಶ್ವವೇ॑ದಾ॒ ದಿಪ್ಸಂತ॒ ಇದ್ರಿ॒ಪವೋ ನಾಹ॑ ದೇಭುಃ .. 4.004.13
ತ್ವಯಾ ವ॒ಯಂ ಸ॑ಧ॒ನ್ಯ1॒॑ಸ್ತ್ವೋತಾಸ್ತವ ಪ್ರಣೀ॑ತ್ಯಶ್ಯಾಮ ವಾಜಾನ್ .

ಉ॒ಭಾ ಶಂಸಾ ಸೂದಯ ಸತ್ಯತಾತೇಽನುಷ್ಠುಯಾ ಕೃಣುಹ್ಯಹ್ರಯಾಣ .. 4.004.14

ಅ॒ಯಾ ತೇ॑ ಅಗ್ನೇ ಸ॒ಮಿಧಾ ವಿಧೇಮ ಪ್ರತಿ॒ ಸ್ತೋಮಂ ಶ॒ಸ್ಯಮಾನಂ ಗೃಭಾಯ .

ದಹಾ॒ಶಸೋ ರ॒ಕ್ಷಸಃ ಪಾಹ್ಯ1 ॒॑ಸ್ಮಾಂದ್ರುಹೋ ನಿ॒ದೋ ಮ॑ಿತ್ರಮಹೋ ಅವ॒ದ್ಯಾತ್ ..

4.004.15

ರ॒ಕ್ಷೋ॒ಹಣಂ ವಾಜಿನ॒ಮಾ ಜಿ॑ಘರ್ಮಿಮಿ॒ತ್ರಂ ಪ್ರಥಿ॑ಷ್ಠಮುಪ॑ ಯಾಮಿ॒ ಶರ್ಮ॑ .
ಶಿಶಾನೋ ಅ॒ಗ್ನಿಃ ಕ್ರತು॑ಭಿಃ ಸಮಿ॑ದ್ಧಃ ಸ ನೋ॒ ದಿವಾ ಸ ರ॒ಿಷಃ ಪಾತು ನಕ್ತಂ .. 10.087.01

ಅಯೋ॑ದಂಷ್ಟ್ರೋ ಅ॒ರ್ಚಿಷಾ॑ ಯಾತುಧಾನಾನುಪ ಸ್ಪೃಶ ಜಾತವೇದಃ ಸಮಿ॑ದ್ಧಃ .
ಆ ಜಿ॒ಹ್ವಯಾ॒ ಮೂರದೇವಾನ್ರಭಸ್ವ ಕ್ರ॒ವ್ಯಾದೋ॑ ವೃಕ್ತ್ವ್ಯಪಿ॑ ಧತ್ಸ್ವಾ॒ಸನ್ .. 10.087.02

ಉ॒ಭೋಭ॑ಯಾವಿ॒ನ್ನುಪ ಧೇಹಿ ದಂಷ್ಟ್ರಾ॑ ಹಿಂ॒ಸ್ರಃ ಶಿಶಾನೋಽವರಂ॒ ಪರಂ ಚ .

ಉ॒ತಾಂತರಿ॑ಕ್ಷೇ॒ ಪರಿ ಯಾಹಿ ರಾಜಂಜಂಭೈಃ ಸಂ ಧೇ॑ಹ್ಯಭಿ ಯಾ॑ತುಧಾನಾ॑ನ್ ..

10.087.03

ಯ॒ಜ್ಞೈರಿಷೂಃ ಸಂನಮಮಾನೋ ಅಗ್ನೇ ವಾಚಾ ಶ॒ಲ್ಯಾಁ  ಅ॒ಶನಿಭಿರ್ದಿಹಾ॒ನಃ .
ತಾಭಿ॑ರ್ವಿಧ್ಯ ಹೃದ॑ಯೇ ಯಾತುಧಾನಾನ್ಪ್ರತೀ॒ಚೋ ಬಾ॒ಹೂನ್ಪ್ರತಿ॑ ಭಂಘ್ಯೇಷಾಂ ..

10.087.04

ಅಗ್ನೇ ತ್ವಚಂ ಯಾತುಧಾನ॑ಸ್ಯ ಭಿಂಧಿ ಹಿಂ॒ಸ್ರಾಶನಿರ್ಹರ॑ಸಾ ಹಂತ್ವೇನಂ .

ಪ್ರ ಪರ್ವಾ॑ಣಿ ಜಾತವೇದಃ ಶೃಣೀಹಿ ಕ್ರವ್ಯಾತ್ಕ್ರ॑ವಿ॒ಷ್ಣುರ್ವಿ ಚಿ॑ನೋತು ವೃ॒ಕ್ಣಂ ..

10.087.05

ಯತ್ರೇದಾನೀಂ॒ ಪಶ್ಯ॑ಸಿ ಜಾತವೇದಸ್ತಿಷ್ಠಂ॑ತಮಗ್ನ ಉ॒ತ ವಾ ಚರಂತಂ .

ಯದ್ವಾಂತರಿ॑ಕ್ಷೇ ಪ॒ಥಿಭಿಃ॒ ಪತಂತಂ॒ ತಮಸ್ತಾ॑ ವಿಧ್ಯ ಶರ್ವಾ॒ ಶಿಶಾನಃ .. 10.087.06
ಉ॒ತಾಲಬ್ಧಂ ಸ್ಪೃಣುಹಿ ಜಾತವೇದ ಆಲೇಭಾ॒ನಾದೃಷ್ಟಿಭಿರ್ಯಾತು॒ಧಾನಾತ್ .

ಅಗ್ನೇ ಪೂರ್ವೋ ನಿ ಜ॑ಹ॒ಿ ಶೋಶುಚಾನ ಆ॒ಮಾದಃ॒ ಕ್ಷ್ವಿಂಕಾ॒ಸ್ತಮದಂ॒ತ್ವೇನೀಃ ..

10.087.07

ಇ॒ಹಪ್ರ ಬ್ರೂಹಿಯತಮಃಸೋ ಅ॑ಗ್ನೇಯೋಯಾ॑ತುಧಾನೋ॒ಯ ಇ॒ದಂ ಕೃಣೋತಿ॑
.

ತಮಾ ರ॑ಭಸ್ವ ಸ॒ಮಿಧಾ॑ ಯವಿಷ್ಠ ನೃ॒ಚಕ್ಷಸ॒ಶ್ಚಕ್ಷುಷೇ ರಂಧಯೈನಂ .. 10.087.08

ತೀಕ್ಷ್ಣೇನಾಗ್ನೇ ಚಕ್ಷುಷಾ ರಕ್ಷ ಯ॒ಜ್ಞಂ ಪ್ರಾಂಚಂ ವಸುಭ್ಯಃ ಪ್ರ ಣ॑ಯ ಪ್ರಚೇತಃ .
ಹಿಂ॒ಸ್ರಂ ರಕ್ಷಾಂಸ್ಯಭಿ ಶೋಶುಚಾನಂ॒ ಮಾ ತ್ವಾ॑ ದಭನ್ಯಾತುಧಾನಾ ನೃಚಕ್ಷಃ ..

10.087.09

ನೃ॒ಚಕ್ಷಾ॒ ರಕ್ಷಃ॒ ಪರಿ ಪಶ್ಯ ವಿ॒ಕ್ಷು ತಸ್ಯ॒ ತ್ರೀಣಿ ಪ್ರತಿ ಶೃಣೀಹ್ಯಗ್ರಾ॑ .
ತಸ್ಯಾ॑ಗ್ನೇ ಪೃಷ್ಟೀರ್ಹರ॑ಸಾ ಶೃಣೀಹಿ ತ್ರೇಧಾ ಮೂಲಂ ಯಾತುಧಾನ॑ಸ್ಯ ವೃಶ್ಚ ..

10.087.10

ತ್ರಿರ್ಯಾತುಧಾನಃ॒ ಪ್ರಸಿ॑ತಿಂ ತ ಏತ್ವೃ॒ತಂಯೋ ಅ॑ಗ್ನೇ ಅನೃತೇನ ಹಂತಿ॑ .
ತಮ॒ರ್ಚಿಷಾ ಸ್ಫೂ॒ರ್ಜಯಂಜಾತವೇದಃ ಸಮಕ್ಷಮೇನಂ ಗೃಣತೇ ನಿ ವೃಙ್ಧಿ ..

10.087.11

ತದಗ್ನೇ ಚಕ್ಷುಃ॒ ಪ್ರತಿ॑ ಧೇಹಿ ರೇಭೇ ಶ॑ಫಾರುಜಂ॒ ಯೇನ॒ ಪಶ್ಯಸಿ ಯಾತುಧಾನಂ .

ಅ॒ಥ॒ರ್ವ॒ವಜ್ಜ್ಯೋತಿ॑ಷಾ ದೈವ್ಯೇನ ಸ॒ತ್ಯಂ ಧೂರ್ವಂತಮ॒ಚಿತಂ ನ್ಯೋಷ .. 10.087.12

ಯದಗ್ನೇ ಅ॒ದ್ಯ ಮ॑ಿಥು॒ನಾ ಶಪಾತೋ॒ ಯದ್ವಾಚಸ್ತೃಷ್ಟಂ ಜ॒ನಯಂತ ರೇಭಾಃ .
ಮ॒ನ್ಯೋರ್ಮನಸಃ ಶರವ್ಯಾ॒3॒॑ ಜಾಯತೇ॒ ಯಾ ತಯಾ ವಿಧ್ಯ ಹೃದ॑ಯೇ
ಯಾತುಧಾನಾನ್ .. 10.087.13

ಪರಾ॑ ಶೃಣೀಹಿ ತಪ॑ಸಾ ಯಾತುಧಾನಾನ್ಪರಾಗ್ನೇ ರಕ್ಷೋ॒ ಹರಸಾ ಶೃಣೀಹಿ .

ಪರಾ॒ರ್ಚಿಷಾ ಮೂರ॑ದೇವಾಂಛೃಣೀಹಿ ಪರಾ॑ಸು॒ತೃಪೋ ಅ॒ಭಿ ಶೋಶುಚಾನಃ ..

10.087.14

ಪರಾ॒ದ್ಯ ದೇವಾ ವೃಜಿ॒ನಂ ಶೃಣಂತು ಪ್ರ॒ತ್ಯಗೇನಂ ಶ॒ಪಥಾ ಯಂತು ತೃ॒ಷ್ಟಾಃ .
ವಾಚಾಸ್ತೇನಂ ಶರವ ಋಚ್ಛಂತು ಮರ್ಮನ್ವಿಶ್ವಸ್ಯೈತು ಪ್ರಸಿತಿಂ ಯಾತುಧಾನಃ ..

10.087.15

ಯಃ ಪೌರು॑ಷೇಯೇಣ ಕ್ರ॒ವಿಷಾ ಸಮಂ॒ಕ್ತೇಯೋ ಅಶ್ವ್ಯೇನ ಪ॒ಶುನಾಯಾತುಧಾನಃ॑
.

ಯೋ ಅ॒ಘ್ನ್ಯಾಯಾ॒ ಭರ॑ತಿ ಕ್ಷೀ॒ರಮಗ್ನೇ ತೇಷಾಂ॑ ಶೀ॒ರ್ಷಾಣಿ ಹರ॒ಸಾಪಿ ವೃಶ್ಚ ..
10.087.16

ಸಂವ॒ತ್ಸರೀಣಂ॒ ಪಯ॑ ಉ॒ಸ್ರಿಯಾಯಾ॒ಸ್ತಸ್ಯ॒ ಮಾಶೀದ್ಯಾತುಧಾನೋ॑ ನೃಚಕ್ಷಃ .
ಪೀ॒ಯೂಷಮಗ್ನೇ ಯತಮಸ್ತಿತೃ॑ಪ್ಸಾತ್ತಂ ಪ್ರ॒ತ್ಯಂಚಮ॒ರ್ಚಿಷಾ ವಿಧ್ಯ॒ ಮರ್ಮನ್ ..

10.087.17

ವಿ॒ಷಂ ಗವಾಂ ಯಾತುಧಾನಾಃ ಪಿಬಂ॒ತ್ವಾ ವೃಶ್ಚ್ಯಂತಾಮದಿತಯೇ ದು॒ರೇವಾಃ .

ಪರೈನಾಂದೇವಃ ಸ॑ವಿ॒ತಾ ದ॑ದಾತು॒ ಪರಾ॑ ಭಾ॒ಗಮೋಷಧೀನಾಂ ಜಯಂತಾಂ ..

10.087.18

ಸ॒ನಾದ॑ಗ್ನೇ ಮೃಣಸಿಯಾತುಧಾನಾನ್ನ ತ್ವಾ॒ ರಕ್ಷಾಂಸಿ॒ ಪೃತನಾಸು ಜಿಗ್ಯುಃ .
ಅನು ದಹ ಸ॒ಹಮೂರಾನ್ಕ್ರ॒ವ್ಯಾದೋ ಮಾ ತೇ॑ ಹೇತ್ಯಾ ಮು॑ಕ್ಷತ ದೈವ್ಯಾಯಾಃ ..

10.087.19

ತ್ವಂ ನೋ ಅಗ್ನೇ ಅಧರಾದುದಕ್ತಾ॒ತ್ತ್ವಂ ಪ॒ಶ್ಚಾದುತ ರ॑ಕ್ಷಾ ಪುರಸ್ತಾ॑ತ್ .

ಪ್ರತಿ॒ ತೇ ತೇ ಅ॒ಜರಾ॑ಸ॒ಸ್ತಪಿ॑ಷ್ಠಾ ಅ॒ಘಶಂಸಂ ಶೋಶುಚತೋ ದಹಂತು .. 10.087.20

ಪ॒ಶ್ಚಾತ್ಪುರಸ್ತಾದಧ॒ರಾದುದ॑ಕ್ತಾತ್ಕವಿಃ ಕಾವ್ಯೇನ॒ ಪರಿ ಪಾಹಿ ರಾಜನ್ .

ಸಖೇ॒ ಸಖಾ॑ಯಮ॒ಜರೋ ಜರಿಮ್ಣೇಽಗ್ನೇ ಮರ್ತಾಁ ಅಮರ್ತ್ಯ॒ಸ್ತ್ವಂ ನಃ॑ .. 10.087.21
ಪರಿ ತ್ವಾಗ್ನೇ ಪುರಂ ವ॒ಯಂ ವಿಪ್ರಂ ಸಹಸ್ಯ ಧೀಮಹಿ .

ಧೃ॒ಷದ್ವರ್ಣಂ ದಿ॒ವೇದಿ॑ವೇ ಹಂತಾರಂ॑ ಭಂಗು॒ರಾವ॑ತಾಂ .. 10.087.22

ವಿ॒ಷೇಣ॑ ಭಂಗು॒ರಾವ॑ತಃ॒ ಪ್ರತಿ ಷ್ಮ ರ॒ಕ್ಷಸೋ॑ ದಹ .

ಅಗ್ನೇ ತಿ॒ಗ್ಮೇನ ಶೋ॒ಚಿಷಾ ತಪು॑ರಗ್ರಾಭಿರೃಷ್ಟಿಭಿಃ .. 10.087.23
ಪ್ರತ್ಯಗ್ನೇ ಮಿಥು॒ನಾ ದ॑ಹ ಯಾತುಧಾನಾ ಕಿಮೀ॒ದಿನಾ .

ಸಂ ತ್ವಾ॑ ಶಿಶಾಮಿ ಜಾಗೃಹ್ಯದಬ್ಧಂ ವಿಪ್ರ॒ ಮನ್ಮಭಿಃ .. 10.087.24
ಪ್ರತ್ಯಗ್ನೇ ಹರ॑ಸಾ ಹರಃ॑ ಶೃಣೀ॒ಹಿ ವಿ॒ಶ್ವತಃ ಪ್ರತಿ॑ .
ಯಾ॒ತುಧಾನ॑ಸ್ಯ ರ॒ಕ್ಷಸೋ॒ ಬಲಂ॒ ವಿ ರು॑ಜ ವೀರ್ಯಂ .. 10.087.25

Audio http://www.rAga.com/play/?id=77481

